
                 DELIBERATZIONE DE SU CONSÌGIU COMUNALE 

N. 28 de su 17-10-23 

Còpia 

 
 

S'annu duamìgiabintitres sa die deghessete de su mese de ladàmine a is oras 18:35, in 
s’aposentu de is atòbios de su Comunu de Armùngia, in sa Prima cunvoca in sessione 
Istraordinària, in setziada Pùblica chi est istada partetzipada a is sennores Cussigeris a norma 
de lege, resurtant a s'apellu nominale: 
Quartu Antonio P Lecca Antonio A 
Ascedu Cristina P Pili Maria P 
Ferreli Gabriele P Dessi' Donatella P 
Agus Giancarlo P Schirru Jessica A 
Cabboi Andrea P Cabboi Maria Elena P 
Schirru Gianluca A   

 
nde resurtant presentes n. 8 e ausentes n. 3. 
Is ausentes sunt giustificados (art. 289 de su T.U.L.C.P. 4.2.1915 N.148). Resurtat chi is 
intervènnidos sunt in nùmeru legale. 
Presidit su Sig. Quartu Antonio in sa calidade sua de Sìndigu. 
Partètzipat cun funtziones consultivas, referentes, de assistèntzia e vebalizatzione (arte.97, 
comma 4, lìtera a de su D.Lgs. n. 267/2000) su Segretàriu Comunale Dot. Mattei Giovanni. 
Su Presidente, numenados iscrutadores is Cunsigeris: 
declarat aberta sa discussione a pitzu de s'argumentu in ogetu, iscritu in manera regulare a 
s'òrdine de sa die, premitende chi, subra de sa proposta de sa presente deliberatzione, sunt 
istados espressados is sighentes parres segundu s'art.   49 de su D.Lvo 267/2000: 
 
PARRE: REGULARIDADE TÈCNICA : 

  Su Responsàbile  
F.du Piga Emilio 

PARRE: REGULARIDADE CONTÀBILE : 

 Su  Responsàbile 
 F.du Casula Alessia Rita 

 
SU CONSÌGIU COMUNALE 

Ogetu: Aprovatzione ischema cunventzione pro s'esertzìtziu 
assotziadu intre is Comunos de Armùngia, Ballau e Pauli 
Gerrei de su servìtziu de mensa iscolàstica pro is iscolanos 
de s'iscola de sa Pipiesa e Primàrgia de Ballau. 



 
 

 
PREMÌTIDU CHI: 
- Su Decretu Legislativu 18 Austu 2000, n. 267 previdet a s'art. 30 chi pro more de 
acumprire in modu coordinadu funtziones e servìtzios determinados, is entes locales potzant 
istipulare tra issos cunventziones apòsitas issoro ue siant istabilidas is finalidades, sa durada, is 
formas de consultatzione fintzas is raportos retzìprocos finantziàrios e econòmicos; 
  
- Dae s'annu iscolàsticu 2015-16 est istadu individuadu in s'àmbitu de su territòriu de su 
Gerrei comente puntu de erogatzione de su servìtziu iscolàsticu su Comunu de Ballau pro is 
classes de s'iscola Primàrgia; 
-In su territòriu de su Comunu de Armùngia non sunt presentes puntos de erogatzione de su 
servìtziu de iscola de s'infàntzia, primàrgia e segundària de primu gradu; 
 
ABETADU chi est pretzisu protzedire cun s'aprovatzione de apòsita cunventzione pro sa 
regulamentatzione de su servìtziu de mensa iscolàstica de is iscolanos de s'Iscola de sa pipiesa e 
Primàrgia de su Comunu de Ballau; 
 
BIDU s'ischema de cunventzione pro sa regulamentatzione in forma assotziada de su servìtziu de 
mensa iscolàstica pro is alunnos iscola de sa Pipiesa e Primàrgia de Ballau intre is Comunos de 
Ballau, Armùngia e Pauli Gerrei; 
 
EVIDENTZIADU chi cun sa presente cunventzione, is Comunos aderentes, cunferint a su Comunu 
de Ballau sa dèlega de funtziones, còmpitos e cumpetèntzias de acumprire in forma assotziada, 
in nùmene e pro contu de is Entes etotu, su servìtziu de mensa iscolàstica in s'iscola de sa Pipiesa 
e Primàrgia de su Comunu de Ballau pro more de razionalizare s'atzione amministrativa e reduire 
is costos gestionales, otenende cuntzentratzione procedurale e in prus sa reduida de is tempos 
de realizatzione de is interventos; 
RETENTU de individuare duncas su Comunu de Ballau comente comunu cabufila de sa 
cunventzione ogetu de su presente àutu deliberativu e comente titulare de is bisòngios 
amministrativos e gestionali chi nde derivant e chi su matessi at a pònnere a disponimentu sa 
coghina sua pro s’abrontu de su màndigu; 
 
RETENTU duncas de aprovare s'ischema de cunventzione unidu a su presente àutu; 
 
ACHIRIDOS is pàrreres de regolaridade tècnica e contàbiles rèndidos de su Responsàbile de 
s'Àrea Giurìdicu, Econòmicu Sotziale e Finantziària, cunforma a s'art. 49, comma 1, de su Decretu 
Legislativu n. 267 de su 18 austu 2000; 
 
INTESU su Sìndigu, chi acrarit sa proposta e ispiegat is resones acapiadas a s'acumprimentu de su 
servìtziu mensa in forma assotziada; 
 

D E L Ì B E R A T 
 
DE acumprire in forma assotziada intre is Comunos de Ballau, Armùngia e Pauli Gerrei su 
servìtziu de mensa iscolàstica in s'iscola de sa Pipiesa e Primàrgia de su Comunu de Ballau 
cunforma a s'art. 30 de su D.Lgs. 267/2000; 
 
DE APROVARE s'ischema de cunventzione unidu a custu documentu pro sa regulamentatzione de 
su servìtziu de ristoratzione iscolàstica pro is iscolanos de s'iscola de sa Pipiesa e Primàrgia 
cumposta dae n. 8 artìculos, chi costituit parte integrante e sustantziale de sa presente 
deliberatzione; 
 



 
 

DE DELEGARE E INDIVIDUARE su Comunu de Ballau comente comunu cabuffila de sa 
cunventzione in ogetu pro is cunsighentes fainas de acumprire in nùmene e pro contu de is Entes 
aderentes a sa gestione assotziada de su servìtziu de mensa iscolàstica in ogetu; 
  
DE DONARE ATU chi sa cunventzione balet pro is sighentes tres annos iscolàsticos: A.S. 
2023/2024, A.S. 2024/2025 e A.S. 2025/2026, sarba sa possibilidade de pròroga o rinnovu cun 
atu espressadu dae is Comunos aderentes; 
 
DE DONARE ATU chi su Comunu de Ballau at a pònnere a disponimentu sa coghina sua  pro sa 
preparatzione de is pastos; 
 
DE DONARE MANDADU a su Sìndigu pro s'istìpula de sa cunventzione in ogetu; 
 
DE TRASMÌTERE còpia de su presente àutu a is Comunos aderentes a su servìtziu assotziadu; 
 
DE DECLARARE, cun votazione istagiada, su presente àutu esecutabile in deretura, cunforma a 
s'art. 134 - 4 commas – de su D.lgs. 18.8.200,0 nr. 267. 
 
Letu e aprovadu, su presente verbale est sutascritu comente sighit; 
 
Su Presidente   
F.du Quartu Antonio  
 

F.du Dot. Mattei Giovanni 
Su Segretàriu Comunale 

 
 


